
[bookmark: _Toc220009481]KUR FJALA MAT KOHËN
Nga Prof. Jeton Kelmendi PhD
Ky libër nuk vjen si një dorëshkrim që kërkon të bindë, por si një hapësirë që fton të banohet. Poezitë e tij nuk janë ndërtuar për të shpjeguar botën, por për ta vënë atë në provë, për ta kaluar nëpër sitën e përvojës, kujtesës dhe vetëdijes. Që në titullin e përmbledhjes, “Ka edde kohë”, autori shpall një qëndrim poetik dhe filozofik: koha nuk është vetëm matje mekanike, por gjendje shpirtërore, marrëdhënie me tjetrin dhe me vetveten, tension midis asaj që ka ndodhur dhe asaj që ende mund të ndodhë  Në këto poezi, lexuesi nuk përballet me një linearitet rrëfimor klasik. Përkundrazi, përballet me fragmente drite dhe errësire, me ndërprerje të qëllimshme, me kthesa të papritura mendimi. Autori lëviz lirshëm nga intimja në universale, nga dashuria personale te reflektimi shoqëror, nga trupi te metafizika. Poezia këtu është një instrument matës i brendshëm: ajo mat dhimbjen, mungesën, shpresën, por edhe ironinë e ekzistencës moderne, ku njeriu shpesh gjendet i rrethuar nga zhurma, por i vetmuar në thelb.
Një nga tiparet më dalluese të kësaj përmbledhjeje është gjuha e saj e kursyer, por e ngarkuar me domethënie. Vargjet nuk kërkojnë zbukurim të tepërt, por ato synojnë saktësinë emocionale. Çdo imazh është i vendosur me kujdes, si një gur në një mozaik që formësohet gradualisht. Deti, shiu, vjeshta, drita, trupi, hiri, heshtja - këto motive kthehen vazhdimisht, jo si përsëritje, por si variacione mbi të njëjtën temë: përkohësinë e njeriut dhe përpjekjen e tij për kuptim. Dashuria, në këtë libër, nuk është idealizim romantik pa plasaritje. Ajo shfaqet si përvojë e bukur dhe e dhimbshme njëkohësisht, si iluzion dhe si nevojë, si shpëtim dhe si rrezik. Autori nuk e fsheh ambiguitetin e saj; përkundrazi, e vendos në qendër të konfliktit poetik. Në shumë poezi, dashuria është pikënisje për reflektim më të gjerë mbi identitetin, kufijtë personalë dhe humbjen. Këtu, ndjenja nuk është kurrë e pastër nga mendimi, as mendimi i shkëputur nga ndjenja.
Një dimension tjetër i rëndësishëm i kësaj përmbledhjeje është raporti me kohën shoqërore dhe morale. Poezitë shpesh marrin një ton kritik, madje ironik, ndaj hipokrizisë kolektive, ndaj spektaklit të vuajtjes, ndaj mënyrës se si shoqëria prodhon narracione të rreme për të mbuluar zbrazëtinë. Figura si balena e ngecur, turma, kamera, ligjet e shpallura pas tragjedisë, nuk janë thjesht imazhe poetike; ato janë metafora të një bote që shpesh reagon vonë, ose gabim, ose vetëm për sy e faqe. Kësi soji, Jozhe Brençiç del të jetë një poet i mendimit të matur dhe me qasje krejtësisht poetike.
Megjithatë, ky libër nuk është nihilist. Edhe kur vargjet janë të errëta, edhe kur zhytja në vetëanalizë është e thellë, mbetet gjithmonë një fije rezistence. Vetë titulli sugjeron se ende ekziston mundësia e reflektimit, e ndryshimit, e ndërgjegjësimit. “Ka ende kohë” nuk është premtim naiv, por një thirrje e matur për të mos e shpërdoruar çastin, për të mos e humbur plotësisht ndjeshmërinë. Në aspektin formal, poezitë janë të lira nga skemat tradicionale metrike, por të disiplinuara në ritmin e brendshëm. Kjo liri formale i lejon autorit të ndërtojë vargje që ndjekin logjikën e mendimit dhe të frymëmarrjes emocionale. Lexuesi ndjen se poezia nuk është shkruar për t’u recituar me patos të zbrazët, por për t’u lexuar me ndalesa, me kthime prapa, me heshtje ndërmjet rreshtave. Ky libër kërkon një lexues aktiv. Nuk mjafton të ndiqet rrjedha e fjalëve, por duhet të hyhet në dialog me to. Shumë kuptime nuk janë të shprehura drejtpërdrejt, por sugjerohen, lihen pezull, kërkojnë interpretim personal. Pikërisht në këtë hapësirë të hapur midis vargut dhe lexuesit ndodh akti i vërtetë poetik. Në fund, kjo përmbledhje mund të lexohet si një ditar ekzistencial, por jo në kuptimin intim të mbyllur. Është një ditar që hapet ndaj tjetrit, që ndan brishtësinë pa kërkuar mëshirë, që pranon dështimin pa e shndërruar në justifikim. Autori nuk pretendon se ka përgjigje përfundimtare. Ai ofron pyetje të ndershme, të artikuluara me ndjeshmëri dhe inteligjencë poetike.
“Ka ende kohë” është, në thelb, një libër për vetëdijen. Për vetëdijen e njeriut që e di se është i përkohshëm, por që megjithatë vazhdon të dashurojë, të dyshojë, të kujtojë dhe të shkruajë. Dhe ndoshta pikërisht këtu qëndron forca e tij më e madhe: në bindjen se, për sa kohë ekziston fjala, ekziston edhe një mënyrë për ta përballuar kohën.

[bookmark: _Toc220009482]MBRETËRESHA E ROCK N’ ROLL-it
Jemi në vallëzimin akrobatik,
vetëm kujdes Hënën dhe qiellin;
prekja e tokës në Soçi, pavarësisht nervozizmit,
ne e mbajmë shpirtin lart.
Çiftet kundërshtare duken elegante
dhe të etura për garë:
rrotullimet e tyre të lëmuara, lëvizjet art
- është gara, jo ritmi.
Të elektrizuar nga Rock n’ Roll-i,
ritmi i egër, hapat plot finesë.
Hapat tanë janë të ndërlikuar dhe të guximshëm:
ne jemi energji dhe groove.
Të gjitha blicet – është fitore,
jemi pranë kurorës së dafinës!
Ndërsa zërat ngrihen në ekstazë…
jemi unë dhe mbretëresha ime e Rock n’ Roll-it.







[bookmark: _Toc220009483]KU SHKOI AJO
Kam parë gëzim kudo:
në fotografi,
në një melodi që më prek lehtë,
valëzon në pemë,
pëshpërit netëve të verës.
Më vështron
me sytë e saj të hutuar
mbi vetullën e dëshirës,
ndërsa zhytem
në rërën e gjallë të rutinës.
Një pikë heshtjeje e ditës
rrëshqet në mbrëmje
e kthej në soditje,
duke u balancuar
në buzë të natës.
Nuk ka “përgjithmonë”:
zjarri zbehet,
kafeja ftohet,
cigaria shuhet
koha thjesht ikën fshehurazi.
Ajo më sillte pranverë në dimër
me pika dhe fjolla bore,
e kisha formësuar për vete;
ajo u ndje e ngushtuar në rrobat e saj dhe
më përshëndeti, nga një tren që largohej.
[bookmark: _Toc220009484]EKUILIBËR
Vazhdoj të pengohem në korridoret e kohës,
ti je pranë meje, më ngroh si dielli,
shkëlqen si yll në fatin tim.
Pra, kur do të zbulohem?
që të shoh fytyrën tënde të vërtetë, sytë,
nëse ende kam fole aty,
nëse burimi është ende i pastër,
të dëgjoj gjakun tim të këndojë në kraharorin tënd.
Teksa rrëshqas nëpër rrugicat e mendjes,
përmes pyjeve të errëta, shoh
fytyrën tënde të zbehtë.
Kur xixëllonjat ndriçojnë daljen tënde dhe
ti zbehesh në errësirë
mes ndërtesave, hijeve, natës.
Mendimet e mia janë shpërndarë,
si Hëna që priste mesditën,
e mbuluar me hi,
me “kuptime mes rreshtave”,
dhe fjalët vallëzojnë mes asaj që thuhet
dhe asaj që shkruhet, duke iu afruar vdekjes.
Kur kap një çast kujtese,
sythat dridhen në pikat e nxehtësisë.
E veshur në të kuqe
ti ngrihesh
për të tronditur ekuilibrin tim tashmë të brishtë.
[bookmark: _Toc220009485]DALTA DERI NË PALCË
Një përrua gumëzhin një këngë,
gurët e kujtesës
dikur një baladë, e rreme,
në fund një melodi gazmore,
u pëshpërit degëzave
që mbulojnë rrjedhën.
Të lodhur janë këta gurë,
të mbirë me llumin e kohës:
rruga jonë e përbashkët, e rrezikshme…
nuk kërkoj më vende
për sprint, si dikur në pranverë
hapi im është i matur.
Këmba ime shmang të papriturën,
pa shmangie të kryqit të fortë,
vetëm shtigje të qarta
që i shënojmë me shpresat tona.
Pakujdesia jonë rinore
mes myqeve të rrëshqitshme.
Meqë rrobat tona janë grisur,
barra jonë e ashpër dhe e përgjakur,
dhe jemi të plagosur nga ferrat,
le të gdhendë tani përrua që gumëzhin
deri në palcë
këta gurë të kujtesës.

[bookmark: _Toc220009486]DETI DHE PLAKU
Atë verë nuk mendoja
për vitet-dritë që ndajnë botët,
u turrja drejt galaktikave
me krahë që më rritën nga disa gota vere,
jashtë një restoranti buzë detit.
Endja qiellin për këtë botë,
duke e prekur me guximin tim,
dielli më dhuron bollëk kohe,
madje ia fal dritën e tij edhe hënës,
ndërsa deti i ndritshëm gumëzhin.
Drita e hënës më ftoh ballin,
trëndafilat e kuq më kufizojnë me gjembat e tyre.
Dua t’i fus në një kafaz
për t’i ruajtur nga magjia e tyre.
Dua të jem si një pemë që gjelbëron çdo pranverë.
Fjalët janë si një tufë sorrash të zeza
që kërcasin pasi janë ngopur me qershi,
të mjerë nga ajo që kanë shkatërruar.
Hapat jehonin zbrazëtinë time,
zambakët prej mermeri pikturojnë fytyrën time.
E shqetësuar është fytyra e natës së detit,
me këmbanat e mëngjesit;
deti është një prani e ngopur.
Kur deti ngjyros sytë e tu, unë s’do të jem më aty,
gjallëria gjithmonë të dhemb deri në lot.
[bookmark: _Toc220009487]NË SHIUN E VJESHTËS
Mund të ta jap gjithçka
përveç kohës sime.
Vetëm në shi,
duke ndier çdo pikë,
ndërsa dalëngadalë
rrëshqas nga mendja jote.
Ke rrëshqitur nga sytë e mi
si një lot,
duke lënë pas
një shteg të ndotur.
Kam takuar
zemra fisnike,
i kam nderuar me lëvizjet e mia
me një prekje të afërt.
Mund të vallëzoj egërsisht
përmes jetës sime,
prandaj këmbët e mia
po lodhen.
Tani që vjeshta ecën me mua,
le të më godasë me çdo pikë shiu.


[bookmark: _Toc220009488]ELIKSIRI I DASHURISË
Po ta mbush kraharorin
me frymën e rrushit,
që e solla nga Kodrat e Sllovenisë
mbrëmë.
Erato fle në rimat tona,
lotët janë Misku i Kuq,
pije e perëndive
që shpërndan dyshimin.
Ti i dorëzohesh
valëve të kënaqësisë,
ndërsa unë eksploroj
shpellat mistike.
Ngadalë, rrëshqas,
ti shtrëngon kofshët,
sytë të dalin nga thellësia
me një “Ahh…” të thellë.
Me rrushin e pjekur
arrin shijen e Miskut,
pa frymë,
shqipton emrin tim.



[bookmark: _Toc220009489]THELLËSIA E SHIKIMIT
“Mos më fotografo
si një krimb,” tha ajo
dhe mbuloi vesën e re
me gjethe të vyshkura.
Nuk duam që rrezet e diellit
të më shkrijnë krahët,
e megjithatë shmang hijet;
gjithçka është si art,
me tinguj dhe ngjyra,
të kompozuara nga prekja e bukurisë.
Dëgjoj një akord të padukshëm
diku nga brenda:
ti dhe temat e tua epike
gjithçka është aty.
Ajo ishte e palëvizshme
si një grumbull bari i lagur,
një aromë e ndenjur në ajër,
gjaku më rrihte në vesh.
Më duhen syze për të lexuar shkronja të imta,
shpirtrat i lexoj pa to.
Batica e ulët lë guaska të shpërndara.
Prandaj ende pres kot
të hip në aeroplan mbi shina.
Bota është si art,
me tinguj dhe ngjyra…
[bookmark: _Toc220009490]HISTERI
Ju vërsuleni bregut në turma,
në cekëtinë shtrihet një balenë e ngecur;
“Lëreni të shkojë në det,” thërrisni me mall,
i hidhni ujë me kova,
duke pritur baticën.
Hipitë brohorasin: “Shko, vëlla, shko!”
trupi i saj është një masë që s’zhvendoset,
një peshë e rëndë që s’ia di për jetën.
Një ekip televiziv regjistron vdekjen,
balenës i kanë vënë emër njeriu;
transmetojnë filma ekologjikë
për ngrohjen globale dhe ndotjen e ujërave.
Aktivistët mbrojnë të drejtën e krijesës për të vdekur,
shtesë e Konventës për të Drejtat e Kafshëve:
“Vëllezër e motra, ju japim të drejtën të vdisni.”
Shamanët kryejnë ritualet e tyre,
fotografë të lirë bëjnë shkrepje,
nxjerrin fëmijët nga shkollat
të vizatojnë largimin e balenës nga kjo botë;
por vdekja zgjati disa ditë,
dhe politikanët erdhën të luajnë rolin e tyre,
duke shtuar ligje për natyrën në planet e tyre.
Pas vdekjes erdhi kasaphana,
trupi u përpunua në ushqim për kafshë shtëpiake.

[bookmark: _Toc220009491]KUFIJTË E MI
Ka kufij kombëtarë,
të dukshëm për të gjithë.
Por ku mbaron “i imi”,
ku fillon “i yti”?
Kufijtë ndajnë
“ty”-n dhe “mua”-n,
afrimin 
ku janë kufijtë e mi?
Vendos kufij
mes dashurisë dhe “unë”-së,
që “unë” të mos e shtyjë
dashurinë mënjanë.
Vijat mes miqësisë
dhe dashurisë,
mes meje dhe gruas
në hartën e shpirtit.
Dashuria ime është
pa kufij,
një iluzion
që nuk mbaron me qiellin.
Vijat janë shumë të ngushta,
i largoj mënjanë,
që të marr frymë drejt;
një frer më udhëheq hapin.
[bookmark: _Toc220009492]NJË EMËR I SAJUAR
Më bleve një emër
në tregun e emrave;
të vjetrin s’e pëlqeje,
ishte i vjetëruar
dhe pa drithërimë.
U desh të prisje disa ditë,
tani e kanë sajuar,
kanë shkruar horoskopin,
datën përkatëse,
formulat e universit.
Emri nuk mundi ta fshijë kohën,
as tulin e jetës,
as shenjën
e shkruar në dorën time,
as rrugën time të përshkuar.
Asnjë çast nuk është i njëjtë,
i marr të gjitha me pak kripë,
duke përdorur çdo minutë
derisa fjalët humbin kuptimin
dhe sythat në gjuhë shuhen.
Qepallat m’i mbulon gjumi,
përqafoj jastëkun,
me gjurmët
e mendimeve të tua të mbrapshta.

[bookmark: _Toc220009493]NJË QYTET ME SHPIRT
Më pëlqen ta vizitoj këtë vend të bardhë
në përqafimin e Savës dhe Danubit,
me luftëtarin që ruan muret e tij,
duke dëgjuar britmat e zogjve.
Dëgjoj zhurmën e tramvajeve
në Bulevardin e Mbretit Aleksandër,
ndiej pulsin e tregut të Djeramit,
mahnitem nga kisha e Shën Antonit e Pleçnikut.
Çaj rrugë mes vrullit të Slavijës,
autobusëve, tramvajeve dhe makinave,
në nyjën rrethore gjej udhën
drejt Shën Savës.
Të preferuarit e mi, bardët e Skadarlisë:
vargje dhe violinë.
Shpirtra poetikë të ndjeshëm
që shkrihen në rima të ngrohta.
Kujtimet e Parisit zbehen,
të Londrës, Barcelonës dhe Pragës.
Thirrjet e shpeshta ndaj mureve të Beogradit
ma kanë zbuluar shpirtin e tij.



[bookmark: _Toc220009494]TEK BASHKIMI I SAVËS DHE DANUBIT
Rrugët e tij të pafundme, gjithnjë në lëvizje,
hapja e lirë e krahëve;
një natë e ngrohtë që qëndron sipër,
drita shumëngjyrëshe i prarojnë urat.
Na lidh i njëjti mendim,
ndërsa flet për shtigjet e fshehta
dhe lulet e bardha të hibiskusit
të shpërndara mbi shëtitore.
Të përqafuar, ndajmë një puls të përbashkët,
të mbrojtur nga kalaja e Kalemegdanit.
Kalojmë kufijtë dhe tabutë
në rrugën Knez Mihajlova,
të magjepsur nga muzgu i Ada Ciganlijës,
duke vëzhguar urat me natyrshmëri,
duke zbuluar një botë krejt të re,
jo-konvencionale.
Gjethet e para të vjeshtës, të shkujdesura ndaj borës,
kundër pëshpëritjes së erës jugore;
të paditura për rregullat osmane,
ne s’mundemi pa lulëzim;
rrezet e diellit që depërtojnë në shpirtin tënd,
mes vrullit të pafund të Beogradit
dhe shëtitjeve të qeta të Tašmajdanit.

[bookmark: _Toc220009495]GJITHNJË NË NDRYSHIM
Gjithnjë më tërheq i njëjti cep qielli
është e çuditshme
si xhiroj të njëjtat motive
vit pas viti:
rrugica të ngushta qytetesh bregdetare,
mjellma në liqen,
pemë që pasqyrohen në një gotë uji…
në fillim mashtruese nga thjeshtësia,
gjethe me ngjyra vjeshte,
pastaj: gra, trëndafila, kafshë…
Të njëjtat motive pa pushim,
vetëm në një dritë tjetër.
Qielli s’është i njëjti,
sikur përpiqet të shtrijë një çast në kohë,
pastaj sytë e një tjetri,
por prapë të njëjtë.
Zërat tanë tingëllojnë ndryshe ditën
dhe ndryshe natën,
kur janë të butë dhe joshës,
sikur gati të zhvishen
ti je ndryshe nga mbrëmë.





[bookmark: _Toc220009496]ATË DITË, VDIQE NË SYTË E MI
Çaste drite ende ekzistojnë
në një qoshe kujtese,
mes shkëlqimit të prekjes
të kapur në një shkrepje.
Bota është etiketuar si pijetore,
ti vjen duke shtirur pafajësi
një gënjeshtër, për të të justifikuar
në mendjen time.
Ç’është kjo natë?
Profecitë tona kalojnë pezull,
gumëzhijnë qetë, të paartikuluara,
tik-taku i tyre mbizotëron
zhurmën.
E gjithë bukuria ka vdekur.
Hija mbulon botën,
një pasqyrim i errët në mendimet tona;
shpirti i tradhtuar s’mund të jetë i gëzuar.
Atë ditë, vdiqe në sytë e mi:
një rreze e zbehtë mes errësirës,
një njollë që digjet në zemër.
Një dritë, e dorëzuar muzgut.

[bookmark: _Toc220009497]ILUZIONI I DASHURISË
Nganjëherë mbeten vetëm gjurmë optimizmi,
copëza të thërrmuara.
Ato mund të rregullohen
me pak mendjehollësi,
për t’u kthyer në xixëllonja.
Kur era e vdekjes na mbush vrimat e hundës,
ne mallëngjehemi pas aromës së trëndafilave;
në qoshet e kujtesës
ka fusha të paprekura,
muzgje që ndriçojnë,
një aventurier në tone,
aroma dhe ndjesi,
të kapura për pak çaste në fotografi.
Po të shihja pas perdeve,
do të ndeshesha me mashtrimin
e bredhjes nën një
çati të sharruar me yje,
pa mantel për shqisat,
dhe përqesh krundet
që Schopenhauer ka thërrmuar
për të zhveshur iluzionin e dashurisë,
sepse ajo është veç një instinkt riprodhimi.




[bookmark: _Toc220009498]JEHONË E ZBRAZËT E HAPËSIRËS
Ishte një kohë kur fluturoja
pa vetëdije
për brishtësinë e krahëve të mi,
kur rinia sillej mirë me mua.
Mjegullat ma bllokonin shikimin,
nuk e shihja veten në pasqyra
pranë të cilave kaloja,
ato nuk më tregonin pasqyrimin tim.
Nuk i kisha vënë re aspak hijet që më rrethonin,
mendoja se po fluturoja drejt diellit,
i pakufizuar në dëshira dhe mendime,
me atë dridhje të çuditshme
në anën e majtë të kraharorit.
I fshihja çastet e bukura dhe prekjet,
rrjeta merimangash ëndrrash
në dollapë bosh,
ashtu si burrat lakmitarë fshehin gurët e çmuar
nga vjedhja, ose nga frika se mos humbin.
U grisën rrjetat e brishta të iluzionit,
e njoha dhimbjen e rënies,
duke thyer të gjithë parashutat e rreme,
një shije metali në gojë.
Më në fund e pashë fytyrën time të deformuar,
buzët që më dridheshin nga dhimbja,
dollapët e mi që jehonin një zbrazëti të thellë
në një boshllëk të pafund.
[bookmark: _Toc220009499]SFONDE
Më kujtohen disa data dhe emra të veçantë
që do t’ia vesh lakuriqësisë së së tashmes.
Një mish rrufeje çan qiellin, e ndriçon,
dhe në këtë mish nuk shoh zbukurime,
as peshën e mendimeve nga ana tjetër.
Një armik imagjinar më gërryen anash,
teksa kaloj nëpër dyert e dijes.
Është vjedhur shkëlqimi i lotëve të ngrirë,
jeta më pret nga çdo anë,
aq sa kam humbur shikimin,
ndiej përmes baltës
në vendet ku, pas udhëtimit, i thaj velat e mia.
Ëndrrat do të mbeten gjithmonë ato që janë,
ndonëse një mëngjes të bukur
do të shkel përtej vijës,
duke u përballur me krenari me errësirën e madhe;
frika fluturon drejt skajeve të botës dhe hapësirës.
Personazhe të së kaluarës shpërthejnë
nga shtigjet anësore,
me pasionet, entuziazmin dhe gënjeshtrat e tyre,
duke synuar të sjellin një të ardhme
që unë nuk e shoh.

[bookmark: _Toc220009500]IKJE
Ec nëpër rrugën
ku emri im humbi,
ku heshtja gjëmon
derisa një erë e frikësuar
luan me telat e mi.
Më ndjek një shtëpi skelet
dhe qen endacakë.
Në shinat anësore
qëndrojnë
vagonë treni
të mbuluar me grafite.
Në një bar me xhama të ndotur
shërben një kameriere e re,
që e ngatërron mirësinë e thjeshtë me flirtin.
Koketëria e saj është plot insekte
që përpiqen të ndotin shqisat e mia.
Ajo s’do të jetë arratisja ime nga realiteti,
as më shumë se një ndërprerje e shkurtër,
sepse e di që po lundroj në një pellg,
pasi i kam hedhur ëndrrat e mia në det.
Përplasja e bashkëtingëlloreve
në fillim të një fjale
godet më fort se një mallkim.
Gishtërinj që therin, bark që dhemb,
shkoj deri në fund të vijës.
Pengohem në një pasojë,
pa kërkuar ikje nga anekdota ime.
[bookmark: _Toc220009501]E PAKALUESHME
Rrezja e parë e diellit ndriçon shtratin tim,
teksa qëndroj shtrirë qetë, thuajse i vdekur,
duke pyetur veten: a mund të jetosh nga ëndrrat?
Bimët, për shembull, nuk mund të ëndërrojnë,
vetëm njerëzit mund t’i realizojnë ëndrrat e tyre.
Çfarë është më reale se realiteti?
Është tashmë mesditë.
Vazhdoj t’i humbas bekimet e mëngjesit,
ndriçimin e parë, premtues në mënyrë të vagullt.
Mendoj brenda vetes gjithçka që jam, ose nuk jam.
Asgjë s’mund të jetë më reale.
Ndjenjat s’janë më mashtruese se mendja,
që shpesh ndërton gjëra nga frikërat tona.
Mund të filozofonim,
por nuk do ta bëj,
që të mos e zgjoj djaloshin,
që të mos i trazoj ëndrrat e tij të pafajshme
duke marshuar fort nëpër shtigjet e tij,
duke çrregulluar atë që ne e quajmë të vërtetë.
Sa e bekuar është rinia plot shpresë,
e paditur për atë që sjell pleqëria,
e huaj ndaj gënjeshtrës dhe ngushëllimit,
që refuzon të gjitha urat e forta
të përvojës së detyruar!
Rri duke menduar aty, pa plan,
humb veten brenda vetes,
duke pyetur veten nëse jam fare.
S’ka një teh të qartë
për të çarë jastëkun tim të rehatisë
dhe gjërat pa skaj.
A janë këto gjëra?
Ekzistojnë gjëra të paprekshme
dhe asgjë s’është e pamundur.
Gëzimi i jetës është përfshirja,
që nuk i dallon historitë nga e vërteta.
E kaluara s’ka rëndësi, as e ardhmja;
ajo që ka rëndësi është vetë-analiza.
Ec sikur këpucët të mos më jenë zbutur,
zbathur pa të kaluar.
Pa të tashme e të ardhme jam i vdekur.
Pa ëndrra jam një lule e shkelur,
pa arritje ke dështuar.
Është ora e drekës. Së shpejti do të jetë darkë.
Kujt i duhet trupi, kur ke mendimin?








[bookmark: _Toc220009502]TË JETOSH
E ndiej sërish aromën e luleve të egra,
sepse tani është koha e fustaneve të lehta verore,
pasioni është ende i kuq,
shpirti i kthjellët nuk i numëron vitet.
Çdo ditë takohem me fytyrën time,
rrotulloj unazën e humorit,
me të cilën nuk mund t’i hap konservat,
sepse ajo vetëm ndryshon ngjyrat
në spektrin e ylberit.
Idealizimi ka një hijeshi të veçantë,
derisa bëhem i vetëdijshëm për mangësitë.
Jam në takim me qiellin, vizatoj zjarr mbi të
dhe në entuziazëm thith ajër të pastër.
Gjithçka në breg ishte e shkurtër
dhe pyes veten nëse ndodhi vërtet.
E shkelja krenarinë time që të mos humbisja
diçka që ndoshta s’e kisha
dhe s’do ta kem kurrë.
Pa lulëzim të harlisur lulesh në dritare,
pa dritën e fortë të diellit në shpirt,
pa dëshiruar dhe ndier fort nuk do ta kem.
Hëna do të zbehej si zjarri në oxhak.
Rrallëherë pemët lulëzojnë vetëm një herë,
frutat e tyre piqen për herë të fundit,
gjethet vishen me të kuqe të ndezur, thahen,
dhe degët nuk shpresojnë më për pranverë.
[bookmark: _Toc220009503]PASQYRA
Dorezat e leshta kërkonin ngrohtësinë,
prekjet ende janë të njomura nga çasti i mendimit,
një mëkat i hijshëm është një mëkat shumë më i madh,
me buzëkuq të kuq e fshehe një puthje.
Lëvizja mes izohipseve është e ndërlikuar,
sërish përplasje me ekuidistancë të tepruar;
përherë i gjelbri im mbetet i gjelbër në ditë të ftohta,
dhe bukuria e saj është frymëzim për këngën time.
Kush guxon të joshë diçka kaq të pastër?
Sikur s’ka kufi mes ëndrrës dhe realitetit.
Në poezi e pikturoj botën me ngjyra të shndritshme,
dhe vërtet përpiqem të mos e fik diellin.
Do të vesh një kostum të zi dhe një këmishë me ngjyra të gjalla,
do të lidh një kravatë të verdhë me një gjilpërë perle,
do të vesh këpucë të verdha me lidhëse të kuqe,
duke të parë në sy që të pasqyrohem në bebëzat e tua.
Ti vë një maskë që të mos e vëresh brishtësinë,
sërish fshihesh pas perdes së indiferencës,
ti vesh një fustan të ngushtë të kuq vere,
dhe unë frikësohem se arsyeja do ta mundë zemrën.

[bookmark: _Toc220009504]KA EDHE KOHË
Pas kësaj, gjithçka e pashë nga dritarja tjetër,
që të mos i dorëzohesha pamjeve sipërfaqësore;
prapë vërej se po bëhem më i vogël:
më pak veshkë e mëlçi, humor euforik,
më pak manipulim me çastet, më pak pritje.
Vërej se ti po ndërron maska, të zymta e të trishtueshme,
dhe llafazanëria banale e fsheh të vërtetën;
gjërat e trazojnë gjakun, e njëkohësisht zemra ngrin
kur thërrimet e hollësisë nga tryeza bien në dysheme;
ti shkel në gjurmët e yjeve, të kapura në një mbulesë gërryese.
Mos u end në këndet e fshehta të hollësive,
mos vizato gënjeshtër në fund të çdo ylberi, si parandjenjë;
mos i nxit fluturat e tua të paqeta,
ndërsa unë hip në skajin e hënës,
sepse s’dua të më hedhësh jashtë nga sirtari mes ballastit.
Mund të të mësoj si të fluturosh dhe ta përkulësh shelgun,
që era të mos t’i marrë ëndrrat.
Unë t’i prish fluturat e përgjumura,
pata nderin të pi mjaltë nga një lule e re.
Ti ec ngadalë e me kujdes; rruga të duket e rrezikshme.
Kur u largova, gjithçka e shihja në pasqyrën e prapme,
dhe për asgjë nuk u ankova, në sulmin e kthjelltësisë;
e dija se pemët e duan erën: kur mugullojnë,
në verë, kur gjethet dridhen në kurorë; prandaj nxitova
para se të vishen me të kuqe të ndezur
e të mbeten degë të shtrira, lakuriqe në dimër.


















[bookmark: _Toc220009505]HITHRA NË TABAKON E HIRIT
Zemra fluturonte në qendër
si zog i zënë në kafaz,
si tigër pas hekurave të kafkës;
shiu dhe era përplasen në dritare.
Zogu do të fluturojë në stuhi,
dhe tigri do të sulmojë si furtunë;
unë ngul sytë në qiell dhe kullos re,
i rrethuar nga hithrat në kolltuk,
me trup hithre.
Do të më gjejnë në një tabako hiri,
pa dhëmbë të mjerë, pa eshtra,
pa ndyrësira;
zemra u dogj mes duarve të tua,
dhe do të dëgjohet një fanfarë engjëllore.
Unë lind, dua, dashuroj,
i zënë brenda pemës sime;
bubullima shtrin rrënjët e saj të ndriçuara;
për çdo lindje, diçka duhet të vdesë.
Nën zjarrin e kraharorit ringjallem si feniks,
me diamant të lëmuar të shpirtit;
kush s’përpiqet kot,
i kthjellët si ujë i bekuar:
pika djerse në ballin tënd.

[bookmark: _Toc220009506]MJEKËSIA
Do të doja t’i shpërndaja mendimet e errëta
që kanë bërë fole nën dritare,
por s’mund thjesht ta fshij
njollën në xhamin e dritares.
Nuk flas me pasqyrën
dhe s’i kërkoj asaj konfirmim.
Nuk do të pres më;
lumturinë do ta gjej në atë që kam.
Më vjen turp për trishtimin në syrin tënd,
edhe pse nuk e shkaktova unë.
Ti ke shumë dëshira e plane,
dhe gëzohem kur ti je e lumtur.
Ti gjithnjë shkon në lartësi të papritura,
dhe unë ruaj atje një re shumëngjyrëshe;
jam i pasur, sepse mbaj ëndrra brenda vetes,
që askush s’mund t’i vjedhë prej meje.
Ndjej se diçka dhemb
s’të thashë se s’mund të shkoj më tej 
do të luftoj për çdo frymë;
ti ke një ilaç që s’gjendet në farmaci.



[bookmark: _Toc220009507]TANI
Ende më habit pak,
i magjepsur nga një melodi butësie:
ritmi joshës më ngre lart,
në lartësi, deri te dielli.
Në këtë botë në anën tjetër
janë të gjitha mallëngjimet,
idetë për kuptimin e gjithçkaje,
me një klithmë çlirimi, më në fund.
Gjethe të ngjyrosura rrëshqasin nën hap,
era sjell fjalë nga buzët;
nga emocionimi më ndalet fryma,
ti e ndalon trishtimin dhe retë në qiell.
Ndjej një prekje të butë në lëkurë,
fundosem në një heshtje të praruar
me një barrë të këndshme rehatie.
E fsheh një perlë që përpiqen të ma vjedhin.
A do të rrjedhin vërtet lumenjtë mbrapsht?
Nuk e kam fjalën për nesër e pasnesër,
por për atë mendimin e fundit që do të vdesë
dhe s’do të mbetet më asgjë, veç pafundësisë.



[bookmark: _Toc220009508]DO TË JETOJ GJITHMONË
Kap një erë të nxehtë,
kryqëzoji velat,
merr frymë me mushkëri plot,
le të të bartin valët e shqetësimit,
eja të të prek,
sa ka ende kohë për ne.
Ka një lot në cep,
lajmi se unë ika,
një buzëqeshje e hidhur në buzë,
një gjurmë pluhuri në shpirtin tënd;
kur s’do të ketë më rreze në sy,
vetëm një vështrim i mjegullt.
Shiko qiellin dhe do të më parandjesh atje,
në një yll të parëndësishëm:
ende jam i çmendur,
ende jam gjallë
dhe ngjitem në shkallë,
të mishëruar nga kujtesa jote.
Përgjigje të rëndësishme do të vijnë
kur gjithçka të mbulohet nga pluhuri
dhe barërat të më mbijnë nga sytë.
Mos shko në arën e fundit,
atje ka hidhërime dhe heshtje,
që pëshpëritin për një kohë që s’ekziston më.

[bookmark: _Toc220009509]LIVADHI MAGJIK
Jam një racë e çuditshme,
i fiksuar pas magjive të errëta;
flas me zë të lartë që të mos i harroj fjalët.
Nuk shkruaj më,
pulave u shpuan këngët,
nuk do t’i ha vezët e tyre.
Zemërimi më djeg në stomak,
vrapoj në livadh mes lopëve;
ato habiten nga sytë e mi të zgurdulluar.
Sonte ra shi;
shkel nëpër pellgje,
ndiej se uji i reziston këmbës sime.
Dhimbja e do zbrazëtinë,
do të dëgjojë
jehonën e vet.
Në kujtesë ka bar të gjelbër;
me të mund të harrohet gjithçka:
shkatërro dhe ndërto sërish.




[bookmark: _Toc220009510]FJALËT E MPREHTËSISË
Edhe ato u zjenë,
të gdhendura me dhimbje në inde,
pastaj u ngrinë në zemër
si një mjegull në dritare.
S’kishte zë,
por unë i dëgjova;
ato dëgjuan si po jehonin
dhe më bluajnë si gur mulliri.
Më munduan në fytyrë,
ma thyen bërthamën e ndjeshme;
i shkatërruan mendimet më të bukura,
dhe na farkëtuan mbi kudhër.
Të mbështjell me pupla të buta,
të ngroh nën krahun tim;
i qetësoj demonët e zemëruar,
që të mos përplasesh në shkëmb.
Ne shohim detin e shpërndarë;
do t’i lidhim gërvishtjet me një fashë,
do të kapim një qiell të kthjellët
dhe do të fluturojmë qetësisht më tej.



[bookmark: _Toc220009511]TANI ËSHTË NJË ÇAST I DUHUR
Miliona vjet digjen mes nesh,
miliona vjet kur u shuan lloje
dhe u lindën në të njëjtin vend të nautilusit;
ditë të lagëta e net me shi u radhitën,
periudha të thata e diellra të nxehtë
kur deti gati ziente.
Fara u mboll, u pjek më herët,
para se çerdhet të gjendeshin në dritën blu të thellësisë,
ku vetë-mjaftueshmëria s’lejoi bashkimin
mbi kraterë ende aktivë.
Vetëm rastësia vendosi që ne s’jemi njerëz të hershëm:
Kleopatra e Cezari, Maria dhe Pjer Kyri,
Tristani dhe Izolda, të magjepsur nga tingujt e harpës
ku luajnë erërat e detit;
Orfeu dhe Euridika, Romeo dhe Zhuljeta,
dy guaska të humbura njësoj, të zëna në një çast.
Në të, të vdekshmit numërojnë vitet e tyre,
mundësitë e humbura, çastet e lumtura që marrin kuptim;
Orfeu këndonte për këtë deri në fundin e tij të hidhur.
E megjithatë çasti është, siç e sheh, veç çast:
endje, ose verbëri, ose e metë
lenteja përmes së cilës shohim të njëjtën gjë të afërt,
në çastin tjetër të ndryshme;
ajo na lidh e na tërheq,
na ndan e na refuzon,
bie si borë nga qielli,
ku ne jemi fjollat më të vogla të një reje të panjohur.
Për një milion vjet, e megjithatë duket se pikërisht tani është çasti
të kapërcejmë presionin e skajshëm mbi thellësinë.


















[bookmark: _Toc220009512]MOS U MBAROFTE
Arrijmë te skaji i pyllit,
një shteg me baltë, me gropë të thellë rruge.
Ajri i ftohtë na ledhaton ballin,
pika djerse u ndritin mbi të.
Edhe në xham ka një mjegull të errët,
që shpërqendron shikimet e të panjohurve.
Në këpucë ngjiten gjethe të lagështa,
errësira ulet mbi degët e pemëve.
Kaq shpejt mbaroi ora e etheve,
sikur dikush premton ylberin e vitit të kaluar
që vetëm për një çast do ta ngjyroste qiellin.
Ora delikatesë për një jetë të hidhur,
nxehtësi me diell që fisnikëron vreshtin e hidhur;
pi të ardhmen dhe e kthen në ëndrra.
Ora që zbut boronicat, përkëdhel mendimet,
ftoi shprehjen e bekimit që ti e do.
Harroj detin që dridhet pas telave me gjemba,
ec me buzëqeshje mes lisave që pëshpëritin;
s’dua të hyj në hijen e parëndësisë,
në një distancë artificiale e tepër të sigurt.
S’dua të mendoj për zogjtë e zinj të errët,
që do të sjellin, s’di kur, qefinin.
Ah, sikur kjo të mos kishte mbaruar kurrë!
Në këtë orë e harrojmë fatin.
Ne thjesht pushojmë së besuari se ai ekziston!
Dashuria s’ka nevojë për doktoraturë 
dëshira është deklarata më e madhe e ndjenjës së vërtetë.
Nën perden që bie, mrekullitë s’ndodhin;
veç duhet të jetosh. Ato i takojnë atyre që mbeten më të paharrueshmit.
Rruga e përkushtimit nuk mbaron në skajin e pyllit
me bimësinë e dendur dhe kërpudhat e rrëshqitshme.
Mos u humb në butësinë e mjegullës që ti e do.
















[bookmark: _Toc220009513]SHTYRJE
Buzëqeshje mbi kalldrëm,
mbi granit qëndron një lule në çelje;
mendimi i ankthshëm është i ashpër,
vrulli i erës e shkëput akullin.
Ti më mbështjell me ngjyra madhështore,
merri gjethet e kuqe të ndezura
që të mos ngrijnë mendimet e zogut,
dhe mos rri shtrirë.
Duhet të shkoj; mendimi është ngulmues,
me flokë të shprishur, i përjashtuar nga zogjtë,
në natën e nëntorit që qan,
kthej kokën pas te rrezja e diellit.
Si i huaj zvarritem në errësirë,
hyj fshehurazi në ëndrra dhe vjedh,
plaçkit, rrëmbej dhe nxitim,
me hapjen e gjetheve në pranverë.
Më freskoni, shira të majit,
aroma e luleve të trullos këndshëm,
cicërima e zogjve arrin të më mbajë;
e shtyj largimin tim deri në vjeshtë.



[bookmark: _Toc220009514]DO TË JEMI FITUESIT
Luajmë “gjithçka ose asgjë”
dhe s’e dimë kush e drejton lojën,
kush i numëron kopsat e çkopsitura
nga frika se mos humbet.
U ngritën gardhe artificiale,
thellësisht të dëshpëruara,
por ngazëllimi është si kallamishte
që kurrë s’rritet pa arsye.
Mos zgjidh rrugë me baltë,
le të mos ketë jehonë të shtrembër.
Nga mendime të qeta drejt një vendimi
s’do ta dëboj fëmijën që po ëndërron.
Çdo ditë i hekuros pantallonat e vjetruara
dhe mendoj sa botë imagjinare
duhet të krijohen që të jetosh,
prandaj zogu i lirë nuk vdes.
Nuk mendoj se gjithçka është lojë.
Atëherë pse ma merr frymën?
Askush s’duhet të humbasë:
ne do të fitojmë dhe do të festojmë bashkë.



[bookmark: _Toc220009515]MENDIME NË AKULL
Dimri u vendos në fytyrën e saj,
pas ballit mendime në akull
që shtrihet deri te vetulla
si një tufë degësh të errëta.
Lëkura e zbehtë, sytë pa shkëlqim,
të zbutur, pa shprehje prej të ftohtit.
Dëgjoj një psherëtimë të thellë,
si të rrëshqasin gishtat mbi derë
dhe të prekin tela të padukshëm.
Kur ende qeshje, e bëje
me një tingull të turbullt,
të thellë e të përkushtuar
drejt gjerësisë së bregut.
Zëri pëshpëriste në dashuri
dhe në vite dëshirash të papërmbushura.
Nuk dua sende dua të ndiej:
do të doja të ulesha e të dëgjoja
si i bie harpës për mua.
Rri në radhë dhe pres.
Shqisa të zgjuara, aromë bliri,
shije pjeshke, tela që përdredhen:
me gishta prek fytyrën time,
admiroj buzët, sytë, vetullat,
dhëmbë të bardhë si tastierë.
Lulet e orkidesë do të zbehen,
vijat e buta të fytyrës do të ashpërsohen,
nëse ti pushon së ëndërruari.
[bookmark: _Toc220009516]MES LODRAVE TË HARRUARA
Deti ka një aromë të veçantë
në shtëpi të qeta, të fshehura.
Është një botë krejt tjetër,
një aromë e veçantë që unë e dua.
Notonim në të hapur, larg bregut,
qëndronim pezull s’mund ta preknim fundin;
gishtat tanë të ndërthurur,
s’e ndiej dot kripën në buzët e saj.
Nuk e kam fjalën për stuhinë që vjen:
në solstice, në ngritje e zbritje,
kur zemra mund të ngrijë në ujë të ngrohtë.
Pranvera bën sikur s’do të ikë.
Pas nesh silueta pemësh,
ara vjeshte dhe bulkthëza që këndojnë.
Duhet të flesh më parë që të ëndërrosh,
dhe fjalitë bëhen të parëndësishme.
Tani malli është në mbrëmjet e dimrit,
kujtime të një mëngjesi të bukur vere,
që kalojnë trishtueshëm pasditeve,
diku mes lodrave të harruara.



[bookmark: _Toc220009517]BRISHTËSIA E ZEMRËS
Mendimet janë të mprehta në fokus,
në skaje paksa të mjegullta. Përdor fjalë të buta:
rrjedhë, shteg, shkurre. Gjithçka do të zbehet,
sikur vullnetit t’i mungojë fuqia të kundërshtojë
qetësimin e vdekjes.
Ajo më ofrohet kudo:
në vallëzimin e shelgjeve me aromë narcisi,
në një qiell të trishtuar me re,
dëgjohet zhurma e një guaske bosh.
Tehu u shemb thellë,
dhe gjithçka humbi shkëlqimin;
dielli u mundua kot me rreze të ngrohta,
hijet e errëta u bënë më të gjata e më domethënëse.
Bërthama e dritës rrethohet nga një duzinë gra të zeza.
Thuaj: a pyetën ato “a ka kohë?”
Ishin si yje të errët në dritën e qiellit,
si lotë të turbullt të një jete pa kuptim.
Ende dua të jem i butë,
i kujdesshëm me armën më të mprehtë,
që të mos e dëmtoj çeljen e pranverës,
të mos sjell ngricë plasaritje në lëvore,
plagë të pashërueshme në kurorën e ndjeshme të pemës,
që të mos i thyej ferrat e trëndafilave aromatikë
dhe të mos u bëhem si brumbull që ua shkatërron rrënjët.
E megjithatë, plaga s’dhemb më pak,
ankthi në bërthamë s’është më i vogël,
gjethet në erë s’janë të gjalla;
zemra e thërrmuar vazhdon ende të rrahë mbi asfalt.
Mendoj më me kujdes,
sepse e di: fjalët rrjedhin gjak.
Flas vetëm: hir, magji, aromë…
Skalpeli rri harruar në sirtar.
Themba është mjaft e mprehtë
për ta mbyllur një puls të dobët mbi asfalt.















[bookmark: _Toc220009518]ISHULLI I MALLKUAR
Pashë shenja,
ndjeva një kreshtë të padukshme nën ujë,
lustrova thesarin
në një atmosferë ndjeshmërie me fosforeshencë,
dhe, si karavidhe, admirova qenien vezulluese
që shkëlqente si yll i ndritshëm në qiell.
Gjerësia e detit s’matet me grusht,
as qielli s’kufizohet me pëllëmbë,
as malet e kodrat s’peshohen.
Në shpirt vizatoj një ballë të errët,
buzë të shtrembëruara dhe sy qortues;
tubat e anemonës detare janë të ndaluar,
dhe unë kurrë s’do t’ua di emrat.
Guri i çmuar u shpërnda në pluhur,
që mbeti i shpërndarë mbi ishull.
Asgjë s’mund të rritet atje: as pemë, as bar,
sidomos jo lulja më e bukur nepërka tërhiqet në zemër.
Kush e përcakton lëvizjen e diellit?
Ajri është i njomur me pika të kripura;
harta zvogëlohet, në kufij qëndron mjegulla e braktisjes. Përmes lotëve vështroj detin gri;
s’di të lutem, vetëm di të duroj.
Britmat e natës së pulëbardhave ma shurdhojnë mendimin;
valët janë të zhurmshme dhe sjellin erozion;
mbetjet e ëndrrave shtrihen mbi rërë,
veshët çelin në lule të nxehta:
kreshendo. Diminendo. Heshtje.
[bookmark: _Toc220009519]PASQYRIME
Shoh atë që fshihet nga sytë,
lexoj fjali që janë kapsula eterike;
lexoj ditë pas dite, si i burgosur i kujtesës sime.
S’vlen, nëse ma tregon diellin në mes të natës:
kështu s’mund të mbijetojë as dhembshuria, as filozofia,
as poeti.
Kënga i prek ndjenjat mprehtë si skalpel;
nuk e mas distancën me segmente distance.
Në zhdukjen e pikës është finaliteti përfundimtar.
Qëndroj në bregun e dëshpërimit;
darët e çeliktë shtrëngojnë kokat.
A është mungesa, apo dëshira e të burgosurve?
Muret janë plot me gjemba të mprehtë;
rëra i ngjan hirit-temjan;
shkëmbinjtë e shtypin vrullin e fuqishëm të dallgëve,
dhe qielli shkëlqen në një nuancë argjendi të ndotur.
Majat e pemëve pasqyrojnë një dritë të kuqërremtë;
gjethe të humbura përgjithmonë bien në sipërfaqe.
Puthja e Judës është pjekur në një shpirt të ngrirë.
Hap i marrë drejt ferrit me hapa të vegjël;
kufiri me errësirën s’është vendosur saktë.
Sikur pa ëndërr të jetoj në vdekje për t’iu shmangur kalimtarësisë.
Yjet që bien më japin mundësinë të dëshiroj diçka,
dhe unë s’i kuptoj pasqyrimet ku ngjitem.
[bookmark: _Toc220009520]SHUARJE
Qëndruam atje të përqafuar fort e të drithëruar,
unë dhe deti, atje ku mbarojnë fjalët;
as të tepërtat s’duhen më.
Nuk e mbajta dot veten, i hutuar në det të hapur;
kur ika, pas meje mbeti një e kaluar dhe një pjesë e imja.
Tërhoqa disa vija nëpër qiell, sikur
s’e kisha vënë re lëkundjen nën buzëkuq;
pyeta veten a mund ta marr atë që doja,
por s’më bëri përshtypje nën cilin shtrat
janë këpucët e tua të llakuara me taka.
Duke ecur në rërën magjike të ëndrrave të mia,
dëgjova një këngë hapash në rërë.
Bukuria gjithmonë më habit dhe fiton,
dhe këngët janë veç flluska të shpirtit tim
që u pëshpërisin me siguri majave të pemëve.
I lë çarçafët e rrudhur në altarin e dashurisë
dhe dëgjoj rrëfime se si yjet po shuhen e po vdesin;
gjerdani është këputur dhe perlat s’gjenden më.
Gjithçka që di për ty, mund ta fusja në një kuti.




[bookmark: _Toc220009521]I MBËSHTJELLË ME NJË TRIKO
Vesh frak,
vendos kravatën,
e shtrëngoj me një gjilpërë të artë.
Koha është
të largohem
nga botët imagjinare,
nga gjithçka
që do të thotë më së shumti për mua.
Shkujdesje e luajtur
me fjalë
që ua vendosin të tjerëve
në buzë.
S’jam pelegrin i rrugëve të vetmuara,
as lypës;
shiu s’mi lan ëndrrat.
E ruaj gravitetin
në hartën e realitetit.
Mos u shqetëso:
jam i fortë dhe i shëndetshëm,
pa pasqyrë malli,
larg gjithçkaje.
Kur të ftohet shpirti,
vish një triko.



[bookmark: _Toc220009522]NUK ËSHTË KOHA PËR POEZI
Tani s’është koha për poezinë tënde,
mes ylberit dhe britmës së tij,
pasiguria e hapave që largohen,
rrugët e shtruara me përfundim.
Nuk e di kur u vendos në kraharorin tënd
ai gur
që rënkonte teksa ta dridhte shpirtin,
dhe ai e zbuloi në shënimin e këtij kapitulli
ku ëndrrat e tij u rrëzuan.
Ti mendon, dhe përditshmëria tërhiqet para lotëve të tu.
Atë që s’e ke, askush s’mund të ta marrë;
nuk ka asnjë gjurmë shkujdesjeje,
dhe në zbrazëtinë që mbeti, asgjë s’mbizotëroi.
Për çfarë do të fliste poezia jote?
Ajo do të tingëllonte si jehona e ankthit tënd,
e vetëdijshme se ke një dolli për kurrë,
ajo do t’i pikturonte muret e mbuluara me pakuptimësi.






[bookmark: _Toc220009523]MES MUREVE TË ARTA
Ishte mëngjes,
pashë më shumë se dje;
fjalë të mistershme na lidhin
kur xixëllonjat endeshin si anije lundruese.
Nuk e shmanga vrullin e erës që po vinte,
që e lëkund rastësinë mbi gjelbërim
që ushqehet nga tërbimi.
Dje ajo mbeti shtrirë nën dritaren time,
një goditje e topitur mbi pasqyrë;
sy të frikësuar shikojnë prej saj,
shpatulla të mbështjella me mëndafsh të zi;
muret e arta rridhnin gjak,
në syzet e diellit dielli ishte zvogëluar,
një britmë mizorie.
Nuk humba asgjë,
thjesht nuk gjeta atë që kërkoja.
Ajo ishte te lulet në pragun e dritares;
lulet vezullonin në diell,
gjithçka e kuqe shkëlqente dhunën.
Aty lashë ëndrra të papërmbushura.




[bookmark: _Toc220009524]SHKËLQIM I HUMBUR
Ora e pluhurosur tik-takon pa mëshirë,
çatitë me pamjen e një varreze të braktisur
me një ngjyrë të mykur në të kuqërremtë;
zogjtë rrotulloheshin në qiell, sikur po shkruanin britmat e tyre
dhe histori që s’u përkasin kohëve më të hershme.
Gjurmët janë mbi sipërfaqen e rërës së zezë;
mes recetave të gatimit u zbeh një gjethe,
e shqyer nga fletorja ime e studentit;
mbi të disa vargje poezish.
Nuk e di kur ajo e nxori dhe e mori
për ta lexuar përsëri.
Nuk mund ta mbledh shikimin tim,
të harruar në mure dhe pasqyrë;
s’duhet të shkruhet asgjë është në kujtesë, mjafton.
Nuk mund t’i lë fjalët si një shikim;
ato duken si erë që i fryn perdet.
Jam i kujdesshëm që pluhuri të mos i mbulojë emrat e datave,
sekretet e kuptimeve të hidhura.
Nuk besoj në parandjenjë;
mirësjellja është zhdukur.
S’ka më shkëlqim të fjalëve dhe gjithçka ndryshon,
ndryshon në një figurë engjëllore të dëshpërimit.

[bookmark: _Toc220009525]NJË IMAZH NË PASQYRË
Nuk dua të shoh gurin,
muze të gjërave të ruajtura në alkool.
Është një kohë e varrosur brenda një kohe
me shumë shenja misterioze,
mbytje dhe zymtësi pemësh të pranguara në kristal,
gurë varri të gdhendur me dashuri.
Kur hapet dera,
trazohet rrjeta e merimangës së kujtimeve të mia;
ëndrrat janë plot me dyer që hapen e mbyllen në heshtje:
askush s’hyn, askush s’del,
ka vetëm hije me trupat e tyre.
Muret janë lodhur duke jehuar;
nga dritarja rrezaton pranvera.
I mbyll sytë të fle dhe ruaj pragun
që më është besuar të mos zgjojë pasionin vulgar
të maskuar si dashuri.
Ngul sytë në pasqyrë:
shoh një njeri bezdisës, të shkatërruar nga fërkimi,
rrotat e pasionit dhe frikës.
Dashuria është e butë, mizore dhe e trishtuar;
duhet dozuar si ilaç për të sëmurët.

[bookmark: _Toc220009526]NJOHJA
Stacioni është bosh,
vija ngushtohet në largësi.
Çfarë po pret?
S’do të vijë më asnjë tren.
Është natë.
Llambat ndriçojnë zbehtë,
një korb rri mbi një shpatull,
duke pritur fatin.
Vdekja është e paprekshme,
e mbron kujtesën nga infektimi.
Mjedrat u zbehën nga dielli,
dhe ti pret
kot,
si një takim dashurie
në qoshen e fshehtë të restorantit.








[bookmark: _Toc220009527]RRUGËT
Është vonë.
Dritat e rrugës
rri pezull në mjegull,
që mbulon qoshet e shtëpisë.
Hapat jehonin,
valixhja është e lehtë si pendë;
brenda është fryma e parë e vjeshtës
dhe disa pika nga balli yt.
Pasqyrimet e llambave janë të largëta,
shkëlqejnë në lumë,
pulsojnë me kuptim,
por nuk e largojnë errësirën.
Rrugë të panjohura 
s’e di ku të çojnë;
s’ka rëndësi:
vetëm më tej, më tej.







[bookmark: _Toc220009528]PA PRESJE DHE PA PIKA
Shkëmbinjtë prej guri përkulen,
i shtyp pesha e gjithë botës.
Muri u ndërtua nga guri më i fortë
për të kufizuar dhe ndarë.
Në libër s’ka thekse, presje e pika;
emocionet fshihen mes rreshtave.
E vërteta më liroi nga pasioni;
historia e dashurisë ka një gabim.
Me humbjen, gjithçka ndryshoi;
gëzimi ishte tepër i paturpshëm
që të mund të zgjaste,
i vunë njëqind kurora mortore.
Erotizmi u kthye në skatalogji,
një rrëfim i trishtuar priste udhëtimin
mbi psikoanalizë amatore, duke folur gjatë pas natës.
Oqeani Atlantik u varros;
s’u desh shumë për të pritur të vërtetën e fshehur:
në fjalë, në mënyrë të foluri, në lëvizje.
Ti i vesh shpejt këpucët e reja.
Jam ftuar ta plotësoj ciklin e rritjes,
në arna të rastësishme kthjelltësie, të ndiej thikën në veshka,
me një këmbë në të tashmen, tjetrën në të kaluarën.
E çava asin e fshehur në mëngë;
i takova sytë e mi kur u ktheva nga pasqyra.
Kërkoj kot në shpikjen budallaqe të këtij shekulli.
[bookmark: _Toc220009529]NJË FJOLLË BORE MBI BUZË
Poshtë dritares, stuhi bore e tërbuar;
në mendjen time dielli është në shpat,
ne të dy mbi një qilim të butë bari
dhe lulet që t’i vendosa në flokë.
A do të ndalet marramendja, a do të zgjohem nga iluzioni?
Ndjenjë nënvetëdijeje për shenja kalbëzimi
në natyrë, të krahasueshme me shkatërrimin e shpirtit;
llambat po përvëlohen, fjolla digjet mbi buzë.
Nën qepalla, rrathë gazi vjollcë;
kam mbetur në shkallë me sy të lidhur.
Ti u ktheve si prekje gishtash mbi qepalla
dhe erdhe të më shërosh nga ëndrrat.
Kush je ti? Kur përqafova një trup të butë,
s’e parandjeva të vras me fjalë, as me flokë.
Dhimbja është e pranishme vetëm në një trup të shëndetshëm;
indi i kalbur nuk ndien dhimbje.
Qëndrojmë në një barkë të çarë;
akujt shkëmborë grumbullohen para nesh.
Palltoja është e rëndë, zogjtë dalin nga xhepi;
nën pallto zemra rreh.
Ne jemi kapitenë që kanë humbur gjithçka:
hartat e lundrimit dhe busullat.
Statuja e Osirisit e praruar me ar vështron nga kopertinat;
Aida dhe Radamesi këndojnë arien e fundit.
[bookmark: _Toc220009530]MEDITIMI I MËNGJESIT
Agimi ndriçoi gjelbërimin
kur dielli i dëboi yjet nga qielli;
mjegulla e ngjyrosur zvarritet nëpër rrugë;
mendimet fluturojnë si zogj,
futen thellë në blu
dhe shndërrohen në njolla të errëta.
Degët e pemëve janë përkulur,
të trullosura nga befasia.
Në agim është e gjithë ndrojtja,
që shprehet në ëmbëlsi;
në çlirimin e pasionit,
gjithçka ndodh dhe gjithçka mbaron
për pak minuta,
me ngjyra të paturpshme, të bukura, epshore.
Zogjtë rrinë në kurorë
me fytyra njerëzore të shtrembëruara;
zërat e tyre shpërthejnë në kreshendo.
E di se diçka e tmerrshme mund të ndodhë:
dikush ta thyen zemrën, dhe dikush vdes
që vërtet ka kuptim për ty.
Gjithmonë dhemb kur përballem me kufijtë e mi;
mendja urdhëron braktisjen e idealeve altruiste:
kur s’ka më pasion, s’ka më gabime,
nga supet varet një pallto e së kaluarës
dhe nuk ndihmon të falësh;
vetëm të tjerët mund të falin.
[bookmark: _Toc220009531]ZGJIDHJA E ENIGMËS NË HI
Gjithçka zhduket si yjet në agim,
në rërën e gjallë të së kaluarës.
Fjalët plot entuziazëm përpëliten në oxhak.
Kur bie errësira, shtigjet e mia rrinë pezull,
lahen në dritë të ftohtë,
marrin forma aplikimesh dhe imazhesh.
Shkel mbi pellgjet e hënës;
kthej kokën kot, endet nëpër pyllin e magjepsur.
Qëndroj i palëvizshëm si një pemë
që mallkon gjelbërimin e pranverës.
A mund ta ringjallë pranvera drurin gati të tharë?
Në vjeshtë i harron ato pak gjethe që vezullojnë.
Ylberi është bërë ndryshe,
më i zbehtë, me bojë të zezë të futur brenda.
Heshtja e fshin praninë time.
Tërheq sirtarët e tavolinës;
përmbajtja kapet nga zjarri në oxhak:
një enigmë me udhëzime për shkronjën e parë, të dytë dhe të tretë 
mbetën vetëm hiri mes rrënojave.
Vjeshta është koha për rrëzimin e pemës;
s’është e nevojshme me një hije të varfër s’jep gëzim;
s’ka plane për të ardhmen.
Rënkimi i saj dhemb, sjell melankoli.
Ti i pret rrënjët me sharrë, e shtyn,
dhe kur bie në tokë, nuk do ta pengojë më idilin.
[bookmark: _Toc220009532]COPËZAT E OPTIMIZMIT
Më në fund jam këtu,
në shkretëtirën e realitetit,
si Toka që kërcet rreth diellit.
Në fund humb gjithçka,
madje edhe papërsosmërinë time.
Humba tepër
në kthesat e jetës së përditshme,
mbi supet e kohës,
me grumbullimin e materies
që ata e ndajnë.
Ato bllokojnë pikën e dukshmërisë
dhe trazojnë gëzimin fisnik.
Distanca rritet,
dhe kjo shkakton gjakderdhje,
me një pasqyrim dhimbjeje në fytyrë.
Përvojë e verbër,
e përzier me rininë kokëfortë.
Ne shkruam këngë:
unë fillime premtuese,
ajo mbarime të trishtueshme.
Veçantia është në vetëdijen
se unë s’jam më vetja
dhe kurrë s’do të jem më i njëjti.
Po e lë barin e pluhurosur
me copëza optimizmi në xhep.
[bookmark: _Toc220009533]METASTAZA
Një gardh i dendur i arsyes logjike rritet përgjatë shtegut.
Ti shkel mbi pellgjet e dinjitetit dhe nderit të vjedhur;
bretkosa enden mes gishtave, turbullonin ujin mes kallamishteve të së vërtetës,
të shikojnë çuditërisht me sy të zgurdulluar
dhe kërcasin me ligësi: ku ka tym, ka zjarr!
Kudo ka kormoranë të hirtë që shtrijnë ndikimin e tyre
dhe i nxisin të kryejnë poshtërsi e ligësi.
Rrjeta e tyre shpërndan gënjeshtra tronditëse.
Të baltosin me natyrën tënde të mangët.
Ti kërkon mbështetje te miq me ndikim që e dinë të vërtetën,
por ata kanë frikë, sepse e dinë fuqinë e minjve të hirtë,
që gjithmonë i përhap metastazat nga prapaskena.
Prej kohësh skenari është i njëjti.
Ti pyet për një ilaç kundër murtajës, për kimioterapi,
dhe për përparimin e tentakulave të këtij kanceri.
Gjurmët s’të çojnë askund dhe të largojnë në procesin e instaluar,
sikur të ishe në një shteg të verbër, pavarësisht provave të së vërtetës formale.
Vula është e pashlyeshme, nuk dhemb, dhe kanceri ende është aktiv.
Ndoshta tani shihet një kurë revolucionare.

[bookmark: _Toc220009534]NUK DO TA KESH
Notarët u larguan nga bregu,
vetëm ne të dy mbetëm ende në ujë,
pavarësisht erës së egër dhe dallgëve,
dhe pikave të dhembshme të shiut mbi lëkurë.
Flokët e tu të gjatë valëzojnë në erë,
dhe deti i ngrohtë të ledhatonte,
i mbështjellë rreth këmbëve të tua të holla
si mendimet e mia në atë çast.
Nga zhurma e erës nuk të dëgjova;
vetëtima e ndriçonte, bubullima ia zinte fjalët,
që u zhdukën në valët e detit,
dhe deti i mori në thellësi.
Syzet rozë u thyen;
ti provon kot ngjitësi s’ngjitet.
Valët janë më të zhurmshme, më këmbëngulëse:
atë që s’e ke, s’mund ta humbasësh.
Dielli i ngrohtë nuk e thau zhurmën
të ankoruar fort në kujtesë;
larg detit, era që t’i çrregullon flokët,
edhe sot pikat e shiut ende djegin.

[bookmark: _Toc220009535]NJË SHENJË
Një yll i ri shkëlqeu,
dhe hëna është si një hije e artë
e mbytur në argjend.
Pse e ngula vështrimin kaq gjatë në zjarr?
Nuk pashë asgjë, asnjë shenjë
për të vepruar sipas saj.
T’ia pastroj këpucët armikut?
Flladi rrëshqet mbi fytyrën time
dhe ti i trazove kaçurrelat.
Unë jam era që t’i çrregullon flokët,
dhe ti tërhiqesh
si përpara pellgjeve në shtegun me baltë.
Jam këtu, i tëri i paqetë,
me zemër plot verë të kuqe,
një pemë të cilës ia kanë vjedhur gjethet.
Pse janë lulet mbi tryezë
dhe pikturat në mur?
S’ka mbetur asgjë.
Puthja ende rri mbi buzë,
fytyra jote është mpirë;
unë pëshpëris emrat e zogjve, barërave dhe pemëve.

[bookmark: _Toc220009536]DIKUSH TJETËR
Endem në shkretëtirën e absurdit,
i veshur me një xhaketë vaniteti,
me mjekër të shpërfillur e të çrregullt,
sepse ty të pëlqen kodra e braktisur.
Me frymën tënde krijove një mjegull të lehtë,
dhe argjendi në pasqyrë u errësua.
Ti radhit psikoanaliza të gatshme;
në sytë e mi pashë boronica të derdhura.
Nuk e njoh më zërin tim,
mënyra e të folurit s’është më e njëjta,
dhe mendimet shpesh zvarriten
mbi perla të pluhurosura, të lodhura.
Muz(a) është humbur diku, s’e di ku;
ti do të më varësh me një gjilpërë në vitrinë,
ku do të zbukuroja një koleksion fluturash,
dhe më vendos në ngjarje të pluhurosura.
Nuk e njoh më veten, jam i huaj për veten;
ende pres të ndodhë një mrekulli.
Nuk do të fundosem në trivialitet.
Ti s’e di nëse jam hero, shenjtor apo hajdut.



[bookmark: _Toc220009537]RRI HESHTUR
Rrënja është e liruar
dhe s’jep qëndrueshmëri;
arsyeja mund të prekë gjithçka,
mund të gabojë si një fëmijë.
Ti kalon pranë altarëve të ndriçuar;
pa qirinj, pluhuri mbulon fytyrat
që shkëlqejnë si çudira të frikshme,
dhe grimca pluhuri notojnë mes nesh.
Në vizion sytë s’shohin asgjë;
hijet mbetën në dysheme,
një statujë me buzë paksa të hapura,
si një figurë engjëlli.
Shtrirë, vështron fotoletrën e idilit dimëror;
lypësi pa dhëmbë të shqetëson;
dielli mendon krejt ndryshe,
dhe ajo që të bezdis sot, dikur të ka magjepsur.
Një dush i nxehtë s’i lau mendimet;
truri ka mizat e veta.
Shkujdesja simulohet.
Nuk dua të prish asgjë me fjalë.
Shikoj përmes syzeve të zbehura,
kërkoj një hartë të idealitetit;
marr atë që pushoj së dëshiruari,
dhe ti m’i gërvisht prekjet nga trupi.
[bookmark: _Toc220009538]ASGJË MË
Doja ta mbaja kohën,
duke e ditur se dje,
apo cilido çast,
s’do të kthehet më.
Jam vetëm një kontur,
far i fikur,
që s’e tregon më rrugën;
zogjtë kërrasin paralajmërime.
Jeta s’mund të braktiset,
që të mos humbasësh;
fjalët janë vetëm zbukurime,
kaligrafi e një plaku që vuan.
Nëse harroj, nëse e humb kujtesën,
është sikur s’ka ndodhur kurrë.
E shoh diellin derisa më digjen bebëzat;
çfarë fsheh, bëhet edhe më e dukshme.
Dashuria s’matet me saktësinë e busullës;
ajo mund të jetë veç mjegull nën gurë,
qefin iluzionesh mes tokës dhe qiellit.
Do të jem i qetë kur të mos kem më asgjë.



[bookmark: _Toc220009539]KALIMTARËSIA
Jam poshtëruar nga një fëmijë dhe nga ndalesat,
ia mohoj vetes kënaqësitë e rralla të pleqërisë,
kompensim i trishtuar i ndëshkimit.
Sytë u bënë rozë, jo më të artë,
as të gjelbër të çelët si qielli pranveror.
Lëkura i ngjan rërës ku vdes deti,
ndonëse valët e dobëta do të ndjekin njëra-tjetrën.
Anije të vdekura fundosen në det.
S’ka dobi të kërkosh mbetjet e të humburve në rërë.
Sytë e mi të trembur në pasqyrën e turbullt
shohin një kurth të padukshëm.
Ajo që dua vjen gjithmonë tepër vonë;
ka jehonë të një fjalie
me konturet e lavdisë së humbur të së shkuarës.
Kalbëzimi s’është rezultat i viteve;
ai ka ekzistuar gjithmonë si melankoli
dhe i ka mbijetuar shumë pranverave.
Nuk duket se jam i prangosur;
përçmimi i jetës dhe vdekjes,
pronari i rrënojës dhe hirit rreth trupit,
dëshmojnë dështimin e luleve anemone.




[bookmark: _Toc220009540]FAQE TË GRISURA
Re plumbi janë të errëta e të rënda,
gri, barrë mbi shpirtin në pranverë.
Sikur dielli të ndriçonte në mars,
ankthi u përhap mbi kopshtin pa lule,
për dorën që ledhaton butë vetëm e ëndërrova.
Fjalët vezullojnë dhe krijojnë zhurmë;
hapat që largohen jehonin në mënyrë të çuditshme;
gënjeshtra rrokulliset nën dritën e çuditshme të hënës së plotë;
dëmtuesit janë të zhurmshëm si akordimi i telave;
i përmbytur, ndjeva afërsinë e finalitetit.
Ndjesia e të qenit i zënë në gishtat e dikujt tjetër;
guri dhemb dhe sjell lot në sy;
kërcënon se presioni do të shtypë çdo rrahje;
një ndjenjë teprie dhe mjegulle: një zgjedhje luksoze.
Flutura e natës vuan nga agimi i vet.
Ajo që tingëllonte, nuk tingëllonte më.
U heshta në mes të një fjale të papërfunduar;
mbeti vetëm një kimono mëndafshi e rrudhur
kur gjurma ime në jastëk u zhduk.
Balli është i ftohtë dhe nata është në flokët e tu.
Është një ndjesi e frikshme në majë të rrokaqiellit:
përplas krahët të mësoj të fluturoj
para se të bie i thyer në fund,
dhe para se përvoja të derdhet në një shteg të pluhurosur,
vetëm era do t’i shfletojë faqet e librit të këngëve.

[bookmark: _Toc220009541]GARDHI
Shtegu i zgjedhur e përcakton të ardhmen;
mjegullina shtrihet deri në horizont;
pema-gardh s’u thye dje,
flokët tkurren në vetëdije.
Jashtë, hijet kërcënojnë.
Në ëndrra s’ka mure as kufij.
Shkrova në një fletë bosh në vjeshtë;
e tashmja e infektoi kujtesën.
Lexoj një kartë në faqen e parë;
në vend të dy pikave, ka një pikë.
Gërvishtjet rrjedhin gjak në shpirt;
pasionet u errësuan në sy.
Parandjenja e ka shtrirë dorën qysh më parë;
ndalem përballë tehut të së vërtetës.
Refuzoj çadrën e dhembshurisë;
dridhja e preku jetën.
Para se engjëlli të më çojë në ferr,
do të ndez një zjarr pranë rrugës,
një zjarr për një rast të veçantë,
të ngroh ëndrrat e mia për herë të fundit.





[bookmark: _Toc220009542]DO TË DOJA
Fundi i nëntorit,
heshtje, ftohtësi dhe qetësi,
në mjegullat e kujtesës
një figurë engjëjsh
me flokë të lirshëm.
Puthja e parë mbi një copë letre të palosur,
mbi thonj iniciale,
shkronja e fshehur fillestare e emrit tim
me shumë gjeste të ëmbla.
Mbështillem fort me pallton time,
me një dridhje brenda
zhytem në një ëndërr,
vështroj drejt horizontit.
Do të doja ta kapërceja vijën e largët,
por ajo thyhet përnjëherë.
Dielli ka perënduar.
Lulet ishin zbehur çuditërisht,
i gjithë shkëlqimi ishte zhdukur.
Është më errët se zakonisht,
gjërat janë mëshirshëm të mjegullta,
pemët ngrihen në qiellin e natës
mes shtëpive me dritare të errëta.
Shembem me një fytyrë të vdekur.
Do të doja
të mos humbja vetëdijen dhe kujtesën,
që i ftohti të mos bëjë fole në vend të tyre
dhe të mund të shkoj qetë mbi krahët e tyre.
[bookmark: _Toc220009543]PA EMËR
Lindje,
nuk e di nëse yjet ishin kumbarë të saj,
të fshehur për t’u vënë re ndër vite;
nuk u kujdesa për ta.
Dielli është tashmë pranë horizontit,
ngjyros pothuajse hithrat e zbehura.
Sikur presin një mundësi,
sytë ëndërrojnë pyllin e pranverës.
Gjithçka është aq e re
sa ende s’ka emër.
Ec zbathur,
me këmbë të mpira;
shiu i ftohtë e lau emrin tim,
nuk është më në murin e artë.
Merimanga të zeza vallëzojnë nëpër vena.
Engjëjt nuk mund të uzurpohen,
unë vetëm mund t’i takoj.
Në një kënetë të përgjumur
nuk do ta shikoj figurën
që më vështron me sy guri.
Gjurmë e ndritshme u zhduk nga qielli.




[bookmark: _Toc220009544]DUKE U LARGUAR
Ndiej se jam në fund të një gote,
mes shushurimave të mbytura,
zërave të përzier.
Kur toka pushoi,
unë isha vetëm i rrethuar nga verbëria,
diçka dridhet në ajër.
Zogjtë dhe shumica e fluturave zhduken,
pemët e zeza duken si krijesa të vdekura,
qielli është i zbehtë, lotë në sy.
Ti shndërrohesh në mjegull,
qëndron pezull mbi lulet e livadhit,
zhdukesh bashkë me një diell të ngrohtë.
Vdekja ngrihet në enët e gjakut,
do të ndriçojë nga sytë gri
mes rrënojave të bimëve të kryqëzuara.
Nuk mund të ik si fryrje ere,
i vetëm, i shndërruar në erë,
pulëbardhat krijojnë figura brenda saj.
Një ditë zogjtë do të fluturojnë larg
dhe unë s’do ta di si;
trëndafilat do të jenë si zambakë të shtrydhur.
Zemra si një grumbull hiri,
sikur një hajdut të ma kishte rrëmbyer lodhjen,
për të cilën flasin
që të të mashtrojnë.
[bookmark: _Toc220009545]I LIRË
Ngjarjet priten si copa xhami.
Ndjehem rrezikshëm i lirë:
frikë, dhimbje, faj,
dashuri dhe dhembshuri;
jam i butë dhe i dhunshëm,
këngëtoj dhe qaj,
fle mes çarçafëve të bardhë të një gruaje,
zhytem në sytë e saj,
jam në mendimet e saj,
pranoj fyerjet e saj,
ëndërroj dhe vdes,
kur nuk shoh më kuptim,
i mbështjellë me një mantel të errët,
qepur me mall dhe dashuri.











[bookmark: _Toc220009546]DASHURIA IME
Ajo është e imja, vetëm e imja,
aq e fortë
sa t’i kthejë kopshtet më të bukura në të zeza
dhe të shpërthejë një vullkan i ri
në akullin e përjetshëm;
njerëzit vajtojnë në karnaval,
britma e të lumturve jehon si klithmë.
Zjarri dhe drita digjen
në sytë e tu,
bubullima trondit botën
në një ditë të kthjellët me diell;
jobesimtarët palosin duart në lutje,
fytyrat e shenjtorëve skuqen në tempull,
ajo është kaq e pastër, e fortë dhe e ndershme.
Aq çmendurisht thyen monotoninë e natës,
ngjyros çdo cep të gjumit tim,
shndërrohet në një ylber të derdhur,
që sytë e vdekur nuk do ta shohin më
kur të shtrihem i palëvizshëm dhe i bardhë.





[bookmark: _Toc220009547]FINALITET
Kur e kuptova,
shija ishte aq e hidhur
sa bishtat e shtogut,
të kuq e plot taninë.
Vendimi ishte i menjëhershëm:
zogjtë u bënë memecë,
bima e sitës s’fëshfëriti më,
kallami u ngurtësua në palëvizshmëri.
Mendimet u zhytën, u humbën
në baltën e gjallë të kënetës,
ndërsa koha u shndërrua në një ecje bosh.
Rrahjet e zemrës janë të kota
në parandjenjën e finalitetit grotesk:
lulet nuk u kushtojnë vëmendje fluturave ëndërrimtare;
ato fluturuan me krahë blu vetëm këtë verë,
pa e ditur se koha e tyre do të mbaronte.








[bookmark: _Toc220009548]NË PLUHURIN E PËRJETËSISË
Në netët e qeta, diku në horizont,
vallëzon pluhuri i përjetësisë, i pakapshëm dhe i lirë.
Ai noton në qiellin me yje, vezullon në dritën e tyre,
një depo e sekreteve të kujtesës së përjetshme.
Pluhuri i përjetësisë mbart kohën brenda vetes,
rrëfime të së shkuarës dhe ëndrra të së ardhmes;
aty pasqyrohen të gjithë hapat e mi,
aty jehon çdo psherëtimë e fshehtë.
Të ruajtura janë mendimet e pathëna,
dëshirat, mundësitë e humbura,
idetë e parealizuara dhe ëndërrimet e ditës.
Me të gjitha këto ti ndërthuresh në grimcën e atomit.
Jam një udhëtar pa kohë, që udhëton nëpër kohë,
i padukshëm, por i pranishëm kudo.
Në të lind dhe vdes çdo e vërtetë,
këtu pasqyrohen dhe bëjnë fole frikërat e mia.
Në pluhurin gri që mbetet ruhen të gjitha historitë,
në kanavacën e qiellit pikturohen të gjitha ngjyrat.
Kur grimca e fundit e pluhurit bie në tokë,
mbetet vetëm përjetësia, e heshtur dhe e pafund.



[bookmark: _Toc220009549]NJË SERI HIJESH
Atë natë pashë një ëndërr.
Ajo notonte në sipërfaqe si një tapë,
uji valëzohej,
i trazuar në thellësi,
ngrihej dhe binte.
Dukej sikur donte t’i dorëzohej detit.
Përpiqesha të mos e humbisja nga sytë.
Deti shkumëzonte,
e humbisja sërish e sërish,
notonte më tej, duke ditur se isha pranë.
Ajo u kthye në një peshk të ndrojtur
kur u përpoqa ta prek.
U shty drejt thellësisë,
pashë vetëm shpinën e saj të argjendtë.
U ktheva…
Nuk ka breg
ku të kthehem,
rreth këmbëve ngrihet një lëng i errët:
na ndan, na shtyn larg,
lundrojmë secili veçmas në natën tonë.
Mëngjesi është shumë larg për t’i besuar.
A do të na mbulojë dielli në mëngjes?
Melodrama është tallje e dashurisë,
asgjë s’përmbushet
kur një fjalë dhe një vështrim mjaftojnë
që violinave t’u kërcasin telat.
Zhgënjimi është një seri hijesh
që tregojnë njëra-tjetrën.
[bookmark: _Toc220009550]KTHESAT E DASHURISË
Përmes xhamit të errët vështroj gjithçka
që së fundmi e kam prekur me zemër,
dhe gjithçka është mbështjellë me mjegullën e butë të kohës.
Pyes veten pse një rërë kaq e bukur dhe e pastër
shkakton kaq tërbim e tmerr në sytë e saj
dhe pse nuk e vura re një çarje në piedestal.
A duhet t’i djeg ndjenjat e mia, t’i gozhdoj në mur?
Ajo u shfaq si një serafim me krahë të hapur,
me sy fëmijërorë, të pastër si bekim,
me një shikim të kthjellët, një shpirt të panjollë,
dhe bindjen se gjithçka është vetëm një shaka e shtrembër dhe unë jam një akrobat mbi litar
me kokën mes krahëve të engjëjve.
Zbres shkallët e errëta si një nishan,
që kthehet drejt aromës së dheut dhe rrënjëve.
Mund ta marr me vete në shtëpi, në zemrën time.
Heqësi i maskave hidhet në një hendek,
dinamik, i shkathët, jo i domosdoshëm në atë rend,
duke shmangur përbindëshin që ua shqyen krahët pilivesave.
Dëgjoj me kujdes rrahjen e krahëve të engjëjve,
ndërsa më çon përmes ylberit drejt një zhgënjimi të ashpër.
E shoh në sy, iriset e saj vezullojnë 
bebëzat janë aq të thella sa mund të mbytem në to.
Nga sytë e saj lexoj rrezikun:
kur sytë janë bosh, të ftohtë dhe rrezet të thyera.
Qëndrojmë mbi një raft të ngushtë kohe
mbi humnerën e përjetësisë;
s’na interesojnë përbindëshat që s’i përjetuam.
Një mendim u kap në heshtat e një gardhi hekuri të farkëtuar.
Kam frikë nga rrugët e akullta, dredhuese të përditshmërisë,
ku s’mund të ecësh pa u rrëshqitur
në kthesat e dashurisë;
asgjë s’më rri më,
dhe ec duke mbajtur erën time.












[bookmark: _Toc220009551]ZILI
Një mbrëmje të ftova
në teatrin e qytetit,
sepse e di sa shumë do të thotë për ty;
rrimë në heshtje duke parë aktorët.
Ti e do shfaqjen,
unë nuk i kushtoj vëmendje
asaj që ndodh në skenë,
por ndjek shprehjet në fytyrën tënde.
Ti mban dhuratën që të dhashë,
përmbledhjen e poetit të njohur;
përpara të gjithëve të pëshpëris
se e dua pranverën.
Ata gënjejnë kur thonë se kjo s’ka vend sot,
se zogjtë e mi kanë fluturuar prej kohësh
dhe se rrahja e krahëve nuk më shkon,
kur porosis verë në një qoshe të errët të një bari.
S’do të kishte xixëllonja pa errësirë.
Unë nuk ik në ëndrra dhe as ti nuk ëndërron;
pyetjet e kanë rrudhur shtratin
dhe vetëm pak përgjigje kthehen mbrapsht.
Nuk e lejoj këdo të afrohet,
që ndjenjat e mia të mos ftohen;
e di sa e vështirë është t’i shërosh sërish
kur njeriu është i rraskapitur
dhe çdo mirësi është shtrydhur deri në fund.

Koha ime,
prit edhe pak!
Mos m’i merr ato pak
pranvera që ndoshta kanë mbetur ende,
që të jem sërish i lirë si era,
i varur pas aventurës,
pas jetës dhe të qesh,
kur më vjen për të qarë…,
që të ndihem i lehtë 
duke ëndërruar se pluskoj shtrirë në shpinë
mbi sipërfaqen e detit
dhe të mos kem frikë nga lartësia,
sepse qëndroj në buzë
dhe kam frikë nga thellësia,
kur kapërcej gardhin
dhe nuk ka kohë për dhimbje 
me dashuri pa fjalë të mëdha,
pa zhurmë, sikur të ishte e vetëkuptueshme
dhe më e fortë se fati,
pa parandjenjë lamtumire.

Ec me hap të pasigurt,
është errësirë, nuk shoh, vetëm ndiej 
në heshtje nën qiellin me yje
me vështirësi mbaj ekuilibrin e hapit.
Rruga e imponuar çon në të panjohur,
përmes mjegullës së pasigurisë dhe dhimbjes,
me vetëdijen se kjo nuk është zgjedhja ime,
se drejtimi nuk është i drejtë dhe më çon në grackë.
Nuk ndjek një drejtim që s’është i imi,
nuk nënshtrohem, kundërshtoj dhe rrezikoj
ndëshkimin në humnerën e thepisur,
në përpjekjen për të zgjedhur rrugën time.
Eci nëpër vende të largëta e të panjohura,
më shoqëron zhurma, gjëmimi i pandërprerë,
malli për paqe dhe heshtje shëruese,
drejt dritës ku ëndrrat nuk humbasin.
Më kundërshtojnë drejtimet për mua të papranueshme 
nuk dua të ndjek i bindur urdhra të diktuar,
zëri i brendshëm më largon nga rrugët e gabuara
me hapa fatalë atje ku shuhen dëshirat.

Më pushtojnë pamjet 
një shteg i rizbuluar,
ku janë stampuar
gjurmët e humbura të fëmijërisë.
Ndihem si Odiseu
që pas shumë vitesh pa ishullin e tij.
Gjithçka është si magjia e kthimit.
Më merr malli për atë që s’e kam,
për atë që m’u mor,
për gjithçka që dëshiroj,
që kurrë s’ishte për të shkuarën.
Në aromën e verës ndiej zëra
që nuk janë më,
në zhurma dalloj hapa
që dikur ecnin me mua.
E megjithatë 
në çdo gjethe që bie nga pema,
në heshtjen vezulluese të mëngjesit,
dëgjoj një premtim,
se kujtimet kurrë nuk do të vdesin.

O pranvera ime,
mos m’i merr ato pak pranvera,
që s’janë më në vite,
por në vetëdijen e çastit.
Ç’është lulja, veçse një çast përjetësie,
një shpërthim mendimi mes kaosit të botës?
Dhe bari vetëm një e vërtetë e butë,
se ec përpara, edhe pse nuk di ku.
Jam i ndriçuar nga drita,
por jo nga dielli nga kuptimi,
se liria s’është rrugë pa kufi,
por pranimi i rrugës sime.
Aventura e jetës nuk është ikje,
por guxim për të qëndruar,
kur gjithçka duket e pakuptimtë,
dhe të buzëqesh,
pavarësisht pyetjeve pa përgjigje.
Le të ngremë dolli, pranverë,
jo sepse është e lehtë,
por sepse ia vlen,
sepse në lojën e hijeve dhe dritës
ende zgjedh dritën.
Le të mos jenë aromat e tua kujtim,
por kujtesë,
se kalueshmëria s’është armik,
por mësuese e kohës.
Qëndro, pranvera ime,
derisa në mua ka heshtje
që flet më shumë se fjalët.
Derisa ende besoj
se çasti mjafton për përjetësinë.

Prej kohësh banon në kokën time,
në një vend të fshehtë ndjek mendimet e mia,
edhe ato të fshehta që trazojnë zemrën,
përshpejtojnë rrahjet dhe hutohen shpirtrat.
Kështu jeton dy jetë,
njërën me mua, tjetrën atje
ku unë nuk guxoj të hyj.
Ditë pas dite në një cep të fshehtë
ngatërron mendimet, ndez dyshime:
pse ikën dhe a më do ende,
nëse je ende ti, apo vetëm një kujtim?
Në fytyrën tënde shoh qetësi,
pastaj më duket se qan,
se kërcen në shi mbi pellgje balte,
vallëzon me hijet në mbrëmje të gjata,
lahesh lakuriq në shkumën e bardhë të detit,
dhe kërkon veten në vargjet e poezive të mia.
Je njëkohësisht akull dhe zjarr, ngroh shikimin 
kur mbyll sytë, të ndiej shumë pranë,
kur i hap, je sërish diku larg.

E takova kur isha shpirtërisht i përçarë
dhe e luta nëse mund t’ia mbaja çadrën e diellit,
të ecja pranë saj dhe të dëgjoja cicërimat e zogjve.
Ishte aq e re dhe shpërthyese nga lumturia.
Adhuronte kashtat e Moné-së,
pikturat e shiut dhe varkat në breg,
kishte pamjen e paarritshmërisë 
kurrë me zemrën në pëllëmbë.
E bezdiste që unë shkelja ngathët
në kopshtin e saj pranveror me lule,
mes narcisave, iriseve dhe anemonave,
dhe prekja pendët e krahëve të Amorit.
Në mua luftonin dy forca 
përballë njëra-tjetrës, secila me rrjedhën e vet;
Philos, dashuria e arsyes me urtësinë e saj
dhe Eros, pasioni i mallit të egër në zemër.
Nuk reshta së kërkuari intensitetin e harmonisë së tyre.
Do të luaja në violinën e saj
si sirenë që josh marinarët drejt vdekjes.
Pse të mos bashkohen në ekuilibrin e harmonisë,
kur Philos pa Erosin është si zog pa krahë,
dhe Erosi pa Philosin si zjarr pa oksigjen?
Kështu s’do të duhej më lufta mes arsyes dhe ndjenjës 
pyetjen e flak mes kurorave të pemëve pa përgjigje.

Është pranverë dhe gjithçka është në lëvizje – sythat,
gjithçka vlon, edhe mendimet vlojnë
dhe pyes veten nëse mendimet u pëshpëritin sekrete
pemëve, kur ec mes tyre në heshtje.
Në moshë ishim shumë vite larg,
por ajo ishte më afër meje se bashkëmoshatarët e saj.
E dija se s’ka rëndësi sa herë marr frymë,
por sa herë më merret fryma.
Kur u takuam në rrugë, më ftoi;
jo sepse rastësisht kishte dy bileta.
Zëri i saj tingëllonte i butë, i përmbajtur, i ëmbël.
Kureshtja dhe talenti i saj ishin
diçka e veçantë që depërton në zemër…
E dashur dhe rrezatuese me plot gjeste të bukura,
me gëzim tërheqës jetësor,
ma ndriçoi edhe ditët më të errëta 
një botë e re joshëse që i jep kuptim jetës.
Në histeri ndoshta ekzistonte një kod i fshehtë
si përgjigje për kuptimin, përzierje rendi dhe kaosi,
rrëmuje me formë muzikore andante, allegro dhe adagio 
në një fazë të qetë emocionale…,
kur të gjitha mendimet fshihen, kur jemi të ndërthurur
pa fjalë, pa histori dhe pa faj,
kur ngrohtësia e saj, të gjitha membranat, muskujt dhe liria,
janë mendime të mbledhura thellë në ndjesi.
Nuk do të duhej të mbaronte kurrë – vetëm ai çast,
para dhe pas tij asgjë jashtë hapësirës.
E lashë në të kaluarën dhe pemët heshtin,
kur mendimet e mia pëshpëritin për një dashuri
që fshiu gjithçka dhe ekziston që ta kuptoj, të përqafoj gjithë dritën dhe errësirën.

E zhveshur dhe e shijuar,
ndoshta e keqkuptuar,
la gjurmët e saj,
pa dashje e mbështjellë vetëm me cepin e mantelit,
atij iu ndal fryma, i u thye zëri,
krijoi iluzion, la djegie.
Fjalët e saj jehojnë mes mureve të heshtjes:
në mendime, në tingull hapash
dhe vendime 
u bë gjurmë në kohë.
Vëmendja e tij vuri re,
se për herë të parë pa ngjyra,
sepse deri atëherë jetonte në gri.
Mendimin e thënë e dëgjoi
në intonacion fjalësh të parëndësishme
dhe e lidhi kështu kuptoi domethënien.
Kur shpirti i pikëlluar endet
nëpër të shkuarën dhe gabimet,
hapet si një libër kujtimesh 
i thyer, nuk kishte më çfarë të thyente.

Përkthyes të shënimeve të botës së brendshme,
me shkrimin e fjalëve krijoni pamje,
të ndritshme e të qarta, por edhe të errëta, burim i zemrës si kodi Morse, vija dhe pika.
Me fjalë prekni botë të padukshme,
prekni edhe thellësitë më të mëdha,
pikturoni kështjella të errëta e madhështore,
përshkruani dhimbjet e çdo plage.
Krijues fjalësh, zjarri në kraharor ju flakëron,
derdhni ëndrra në botë të padukshme,
ndoshta ndizni një shkëndijë që vetëm sa përvëlon,
zgjoni në shpirt zëra deri tani të padëgjuar.
Fjalët e shkruara janë melodi për shpirtin,
të endura nga fijë e fortë, por e butë 
të ndërthurura në vargje shpesh simfoni,
që mund të ngrohin një shpirt dhe zemër të plagosur.
Mos ju lëshoftë kurrë shpendi i imagjinatës,
pena le të ndjekë gjithmonë frymëzimin,
mos u trembni nga zhurma e policisë së vargut,
si gjithmonë, edhe tani jeni në rrymë të hapur.

